
Paunang Salita

Malipayong pagsalmot sa MAPEH sa ikatulong grado,
modyul sa Grano sa Panan-aw (Visual Texture).

Kini nga modyul gihimo sa mga magtutudio sa Dibisyon sa
Malaybalay City subay sa K to 12 Kurikulum giniyahan sa mga
opisyales niining Dibisyon. Kini nagtinguha nga makakat-on ang
mga kabataan taliwala nga dili sila makasulod sa eskwelahan
tungod sa problema sa pandemya (Covid 19).

Pahimangno sa mga Magtutudlo:

Kini nagalangkob sa mga pamaagi aron makakat-on ang
mga estudyante. Gilauman nga inyo silang magiyahan sa
paggamit niini.

Alang sa mga tinun-an:

Kini nga modyul gihimo aron mugiya kanimo sa pagsabot
sa competency nga angay makat-unan ug mahibal-an.

Pahimangno sa mga Tinun-an:

1. Dili sulatan o hugawan ang modyul. Ang inyong mga
tubag sa mga buluhaton isulat sa inyong activity notbuk
sa MAPEH.

2. lganid sa pagtubag ang mga buluhaton.

3. Ibalik ang modyul sa maayong kondisyon sa petsa
sumala sa inyong gikasabotan sa imong magtutudlo.

4. Kung adunay mga pangutana o kalibog ayaw
pagmakuli sa pagkonsulta sa inyong magtutudlo. Itext o
tawag niining humero

Kami nanghinaot nga pinaagi niini ikaw makasinati og
bulawanon nga pagtulon-an.



ARALIN Objective: Explains that artists create

ART: GRANO SA PANAN-AW

3 visual textures by using a variety of lines
and colors (A3PL-Ic)

@ Hibalo-i Kini

Karon atong pagatun-an kon unsaon paghatag og bili
sa mga artist sa ilang pagmugna og grano sa panan-aw
(visual textures) pinaagi sa paggamit og mga linya, tulbok ug
mga kolor.

Kini importante kaayo nga pagatun-an nato kay kini usa
ka pamaagi aron makabalo kita sa pag-ila sa grano sa usa

ka butang nga atong makita sa hulagway.

@ Sulayi Kini

Direksiyon: Isulat sa inyong nofebook ang INSAKTO kung
husto ang pahayag ug SAYOP kon kini dili husto.

1. Ang Grano sa Panan-aw o Visual Texture maoy grano nga
makita pinaagi sa pagtan-aw sa hulagway sa butang.

2. Mamahimo kitang makamugna og mga disenyo o
hulagway gamit ang mga linya, tulbok ug kolor.

3. Ang Grano sa Panan-aw atong mahikap ug madungog.

4. Ang Cross Hatching usa ka teknik sa pagdibuho nga
gagamit og mga managsamang linya arun makamugna og
hulagway.

5. Mahatagan nato og bili ang atong kaugalingong disenyo o
artwork kon kini atong itago ug dili ipakita sa uban.

@ Subli-a Kini

Atong balikan ang nagkalain-laing klase sa linya nga atong
natun-an.

| | | | Vertical Lines
(Pinatindog)

Horizontal Lines
(Pinahigda)

Slant Lines
\\§\ (Pinatakilid)
Zigzag Lines
(Paliko-liko)
Curve Lines
f\ (Pakurbada)

Ato usab natun-an nga adunay nagkalain-laing klase sa
kolor. Kini mao ang mga mosunod.

pula asul
dalag lunhaw
ube itom

rosas kahel



Kat-oni Kini

Tun-i ang mosunod nga mga hulagway. Tubaga ang
mga pangutana bahin niini. Isulat ang inyong tubag sa
inyong activity notebook.

Unsa ang gipakita sa hulagway? Unsa ang elemento sa
alampat ang nagpakita og grano sa panan-aw?

Unsa ang gipakita sa hulagway? Sa unsang pamaagi
naipakita sa arfist ang grano sa panan-aw sa hamugnang
alampat?



Unsa ang prutas nga gipakita sa hulagway? Aduna ba
usab niini sa inyong komunidad?

lhulagway ang tekstura sa mga butang nga gipakita sa
tulo ka dibuho.

Q o
Q Susiha Kini

Ang unang hulagway nagpakita sa pamaagi nga
gitawag og Cross Hatching. Kini nga teknik mao ang
paggamit sa duha o sobra sa duha ka pagtagbo sa mga
linya (infersecting lines) hga maoy magpakita og grano sa
butang nga anaa sa hulagway.

Ang ikaduhang hulagway nagpakita og teknik nga
gitawag og Pointilism. Mao kini ang pamaagi nga gihimo
pinaagi sa pagbutang og gagmay nga mga tulbok sa
ibabaw arun makaporma og hulagway.

Sa ikatulong hulagway, masuta nato ang paggamit sa
artist og mga kolor arun maipakita ang grano sa alampat.

Ang dibuho sa usa ka still life maoy usa ka paagi o
proseso arun maipakita ang pagkamamugnaon sa usa ka
tawo.

Arun maipakita ang grano sa panan-aw (visual texture) sa
usa ka hulagway, mamahimo natong gamiton ang mga
linya, tulbok ug mga kolor.

Pagpauswag

Direksiyon: Paghuna-huna og mga prutas nga makita sa
inyong komunidad. Idibuho kini sa inyong notebook gamit
ang cross hatch lines, mga tulbok o mga kolor arun maipakita
ang grano sa panan-aw o visual texture niini. Gamita ang
imong kaugalingong imahinasyon.

Mga kagamitan:
notebook nga adunay hinlo nga panid
lapis
krayola o ubang pangkolor
mga tinuod nga prutas nga anaa makita sa
kaugalingong komunidad

Sa imong pagdibuho, gamita nga giya ang mosunod

nga mga pangutana.

e Gigamit ba nako ang cross hatch lines ug mga fulbok
sa pagdibuho og still life? Ngano man?

e Naipakita ba nako ang pagkamamugnaon sa akong
alampat? Sa unsang paagi?

e Ako bang gigamit ang lainlain nga linya ug mga kolor
sa pagmugna og grano sa akong alampta? Sa unsang
paagi?

e Gipakita ba nako ang paghatag og bili sa akong
alampat ug sa frabaho sa uban? Sa unsang paagi?

_Q’_
\& ) Hinumdumi Kini

Ang Visual Texture o Grano sa Panan-aw maoy grano
nga makita pinaagi sa pagtan-aw sa hulagway sa butang.
Dili kini makita o madungog.

Maila ang grano sa panan-aw pinaagi sa atong mga
mata. Sa pagtan-aw sa hulagway atong mailhan ang grano
sa usa ka butang.

Makahatag og bili sa mga artists sa ilang pagmugna
OQg grano sa panan-aw pinaagi sa paggamit og mga linyaq,
tulbok ug mga kolor.



XS
ﬁf‘ Buhata Kini

Direksiyon: lIsulat sa inyong nofebook ang Oo kon
mouyon ka sa pahayag, Dili kon dili ka mouyon.

1. Mamahimo akong mogamit og cross hatch lines ug mga
tulbok sa pagdibuho og still life.

2. Mamahimo nakong ipakita ang pagkaomamugnaon sa
akong alampat.

3. Ang mga artists dili mogamit og mga linya ug mga kolor sa
pagmugna og grano sa ilang alampat.

4. Kinahanglan nato nga hatagan og bili ang atong
kaugalingong alampat ug ang trabaho sa uban.

5. Ang grano sa panan-aw o visual texture sa usa ka
hulagway makita pinaagi sa paghawid ug pagsimhot
niini.

@ Ebalwasyon

Direksiyon: Ilha ang gihulagway sa matag pahayag pinaagi
sa paggamit sa mga pulong nga anaa sa sulod sa kahon.
Isulat ang inyong tubag sa inyong nofebook.

visual fexture still life
cross hatching artist
pointilism

1. Kini mao ang pamaagi hga gahimuon pinaagi sa
pagbutang og gagmay hga mga tulbok arun makaporma
og hulagway.

2. Kini panaglitan sa dibuho hga maoy usa ka paagi arun
mapakita ang pagkamamugnaon sa usa ka tawo.

3. Ang tawag sa mga tawo nga makamugna og grano sa
panan-aw pinaagi sa paggamit og mga linya, tulbok ug
mga kolor.

4. Kini nga teknik fimaan sa duha o sobra sa duha ka
panagtagbo sa mga linya.

5. Mao kini ang tawag sa grano nga makita pinaagi sa
pagtan-aw sa hulagway sa butang.



ey
S Mga Buluhaton

Direksiyon: Isulat sa inyong notebook ang \/ kon husto ang
pahayag, X kung sayop.

1. Mogamit ko og mga linya ug tulbok arun magpakita og
grano sa akong alampat.

2. Dili nako ipakita ang pagkamamugnaon sa akong
alompat.

3. Sawayon nako ang trabaho sa uban.

4. Mamahimong modelo sa alampat ang mga butang nga
anaa sa akong komunidad.

5. Maila ang visual texture pinaagi sa atong mga mata.

@ Sanggunian

K to 12 Curriculum Guide, p. 25

Most Essential Learning Competencies
MAPEH 3 Learners Guide, pp. 129-131
MAPEH 3 Teachers Guide, pp. 137-139



@ Tubag sa mga Pangutana

For Inquiries or feedback, please write or call:

Department of Education — Division of Malaybalay City

Office Address:  Sayre Highway P-4, Casisang, Malaybalay City
Telefax: (088) 314-0094

Email Address: malaybalay.city@deped.gov.ph

